
Аңдатпа. Бұл мақалада Батыс Қазақстан аймағының экологиялық проблемалары жəне 

полигонға іргелес жатқан аймақта орналасқан халықтың демографиялық сипаттамаларын 
салыстырып талдау жасағанда, халық денсаулығындағы жекелеген өзгерістердің кең таралғаны 
анықталды. Ғарыш аппараттарын ұшыру нəтижесінде осы аудандардағы қоршаған орта аққан 
зымыран жанармайы, азот қосылыстары, ауыр металдар жəне тағы да басқа улы заттар сияқты 
əртүрлі өнімдермен ластанған. Мақалада осы аймақтағы аудандарға қатысты экологиялық 
жағдайларды бағалау бойынша теориялық талдау жасалған. Батыс Қазақстан облысына қатысты 
Бөкейорда жəне Жаңақала аудандарының полигонынан техногендік ластанудың, ғарыш 
аппараттарын ұшыру нəтижесі əсерінен жергілікті халықтың денсаулық жағдайының өзгеруін 
бақылау бірінші кезектегі мəселе. Халықтың денсаулығы туралы ақпарат көздері облыстық 
электрондық денсаулық сақтау орталықтарынан (РЭДО), Аймақтағы денсаулық сақтау 
басқармаларынан, зерттелген Батыс Қазақстан өңірлерінің статистика департаменттерінен 
алынған деректер болды. Капустин Яр полигонына қатысты қоршаған аудандардың экологиялық 
жағдайын бағалау бойынша статистикалық мəліметтерге теориялық талдау жасалған. Полигонға 
жақын ауданының тұрғындарына демографиялық сипаттамасына салыстырмалы талдау, 
«Капустин Яр», "Азғыр" полигондарына іргелес жатқан аудан халқының денсаулығындағы 
жекелеген өзгерістердің көп таралуын анықтады.  

Кілт сөздер:денсаулық, экология, полигон, демографиялық көрсеткіштер. 
 
Кіріспе. Экология жəне адам денсаулығы – қазіргі уақытта Қазақстан 

Республикасының жəне бүкіл əлемдік қоғамдастықтың назарын аударған өзекті мəселе-
лерідің бірі. Өнеркəсіптік өндірістің өсуі, ауыл шаруашылығын химияландыру жəне басқа 
да антропогендік процестер экологиялық тепе-теңдікке түбегейлі өзгерістер енгізілді. 

Капустин Яр əскери сынақ алаңы негізінен Ресейдің Астрахань облысында 
орналасқанымен, Қазақстанның Атырау жəне Батыс Қазақстан облыстарының да аумағын 
алып жатыр, жалпы аумағы – 0,40 млн гектар. Мұнда 11 ядролық жарылыс жасалып, 24 
мың зымыран жарылды, 619 РСД-10 зымырандары жойылды. Осы аумақтарда алғашқы 
сынақ 20 күнге созылып, 0,2 млн. кюри құраса, екінші сынақ 9 күнге созылып 5,4 млн. 
кюриді құрады.  

Батыс Қазақстан жəне Атырау облысының осындай өңірлерінің бірі "Капустин Яр", 
"Азғыр"сынақ жəне зымыран-ядролық полигонына іргелес аудандар болып табылады. 
"Капустин Яр"полигонның едəуір ауданы (1,5 млн. га дейін)жəне оның шекараларының 
ұзындығы Батыс Қазақстан облысының Бөкейорда жəне Жаңақала аудандарының, 

"Азғыр"ядролық полигонының(əскери шартты аты «Галит») ауданы( 0,6 млн. га) 
шектесетінҚұрманғазы ауданынның табиғаты менкөптеген тұрғындарының денсаулығына 
елеулі қауіп төндіреді. 

Ядролық жарылыстардан басқа «Азғыр» жəне "Капустин Яр" полигондарында 1949 
жылдан бастап əскери техника ұшырылып, сынауы жүргізілген. Жауынгерлік техниканы 
сынау жəне жою кезінде атмосфераға 30 мың тоннаға жуық улы заттар шығарылды [1]. 
Ғарыш аппараттарының ұшырылуы нəтижесінде осы аудандардың қоршаған ортасы 
зымыран отынының əр түрлі ыдырау өнімдерімен, азотты қосылыстармен, ауыр 
металдармен жəне басқа да улы заттармен ластанған. Полигон алаңшаларындағы 
жарылыстардың нəтижесінде пайда болған жер асты кеңістіктерінде əр түрлі радиоактивті 
жəне техникалық құралдар, бұрғылау құбырларын жəне т.б. қалдықтарды көмген. Соның 
ішінде радиоактивты қалдықтар көмілген, əсіресе қауіптілігі 1-ші сыныпқа жататын 
цезий-137 жəне стронций-90. 

Мəселен, полигон аймағының топырағында, мырыш ШРЕК-пен салыстырғанда 2 
есе, мыс 13 есе мыс, кадмий 3 есе жəне кобальт 6 есеге жоғары мөлшерде кездеседі [5]. 

Полигон территориясында техногенді радионуклидтердің (цезий мен стронций) 
концентрациялары рұқсат етілген деңгейлерден 30 есе артуы анықталған. Топырақта осы 
радионуклидтердің мөлшері 1,7 есе артады. Үй жануарлары жəне өсімдік өнімдерінде 
ауыр металдардың концентрацияларының рұқсат етілген деңгейден арту еселігі 2 есе 
артқан. 

Демографиялық көрсеткіштерден туу мен табиғи өсуі төмендеуімен жəне сəбилер 
өлім жітіммі жоғарлаған [2]. 

Өңірдегі тұрғындардың аурушылдық көрсеткіштері республикалық көрсеткіштен 
жоғары. Оның құрылымында жоғары болатын аурулардың деңгейіне қан айналымы 
жүйесі, ас қорыту органдары, жаңа түзілімді аурулар, психикалық бұзылушылық жатады. 

Экологиялық қауіп-қатер мен экономикалық қызметтен болатын залалды 
анықтайтын сенімді сандық бағалау жоқ. Бұл мəселе арнайы зерттеулерді ұйымдастыруды 
талап етеді. Сандық бағалау қиын, өйткені ол үшін зардап шеккен аумақтарды картаға 
түсіруді ұйымдастыру жəне жүргізу, тиісті сараптама негізінде тікелей жəне жанама 
əсерлер мен салдарларды бағалауды талап етеді [3]. Осы уақытқа дейін 
"Азғыр","Капустин Яр" полигонымен шектесетін аумақтарда тұратын халықтың 
денсаулық жағдайы комплексті кеңейтілген зерттеуге ұшыраған жоқ. Осы аймақтар 
халқының денсаулық жағдайын жақсарту бойынша бұрын жүргізілген зерттеулер 
фрагменттік, əртүрлі сипатта болады, олар халықтың тіршілік ету ортасының нақты 
факторларымен байланысты емес, полигонға іргелес аудандар тұрғындарының денсаулық 
жағдайына полигондарды пайдаланудың əсері туралы дəлел базасы жоқ.[10,11] 

Зерттеудің мақсаты. Батыс өңірі полигонынан техногендік ластанудың əсерінен 
халықтың денсаулық жағдайының өзгеруін бағалау. 

Материалдар мен əдістер. Халықтың денсаулығы туралы ақпарат көздері облыстық 
электрондық денсаулық сақтау орталықтарынан (РЭДО), Денсаулық сақтау 
басқармаларынан, Батыс Қазақстан облысының зерттелген өңірлерінің Статистика 
департаменттерінен алынған деректер болды. Зерттеулер Батыс Қазақстан облысының екі 
ауданы бойынша, Бөкейорда ауданында 19330 адам (23 кент) жəне Жаңақала ауданында 
23794 адам (7 кентте),Азғыр» полигоны өңіріндегі халықтың саны  (7135 адам) бойынша 
жүргізілді[4]. 

Зерттеу нəтижесі ретроспективті зерттеулерден тұрды. Демографиялық 
көрсеткіштерді жинау 2006-2016 жылдар аралығында жүргізілді. 2016 жылы балалар мен 
репродуктивті жастағы əйелердің үлес салмағы 2006 жылмен салыстырғанда төмендегені 
байқалды. 

Қазақстан Республикасының Денсаулық сақтау саласындағы 2020 жылға дейінгі 
Стратегиялық даму жоспарының мақсаттарын ескере отырып, халықтың күтілетін өмір 
сүру ұзақтығы 2015 жылға қарай 69 жасқа дейін, ал 2020 жылға қарай 72 жасқа дейін 
ұлғайтылуы тиіс [12]. 

Сондықтан ҚР мен Батыс Қазақстан облысындағы Қоғамдық денсаулықтың негізгі 
проблемаларының бірі əйелдер мен балалар денсаулығының деңгейі, ауыл тұрғындары 
үшін репродуктивті денсаулықтың сапасы болып қала береді, бұл сыртқы факторлардың 
əсерімен де, кепілдендірілген медициналық көмектің жеткіліксіз қамтамасыз етілуімен де 
анықталуы мүмкін [13,14]. 

Қорытынды. Батыс Қазақстан облысының полигонға жақын ауданының 
тұрғындарына демографиялық сипаттамасына салыстырмалы талдау, «Капустин Яр», 
"Азғыр" полигондарына іргелес жатқан аудан халқының денсаулығындағы жекелеген 
өзгерістердің көп таралуын анықталды7 

Осылайша, полигонға тікелей жақын жерде орналасқан  елді мекендерде, 
радиацияның салдарынан адам өлімі Атырау облысы бойынша 1,3 есе жоғары, Батыс 
Қазақстан облысы бойынша 1,22 есе төмен. Адам өлімінің негізгі себептері тыныс алу 
органдарының, жүйке жүйесі, ісік аурулары болып табылады. 

Аннотация. В статье дан сравнительный анализ демографических характеристик населения 
территории, прилегающей к полигону, который выявляет преобладание определенных изменений 
в состоянии здоровья населения. В результате запусков космических аппаратов окружающая среда 
этих районов загрязнялась продуктами распада различного типа ракетного топлива, азотистыми 
соединениями, тяжелыми металлами и другими токсическими веществами. В статье приводится 
теоретический анализ статистических данных по оценке экологической обстановки близлежащих 
районов относительно полигонов области. Таким образом, в районах Западно-Казахстанской 
области, прилегающих к бывшим полигонам, за анализируемый период были обнаружены 
показатели, отличающиеся от среднереспубликанских или контрольных значений, что в свою 
очередь свидетельствует о неблагоприятном воздействии на окружающую среду и здоровье 
человека радиоактивных выбросов. Оценка изменений состояния здоровья населения под 
влиянием техногенного загрязнения с полигона ТБО в западном регионе. Источниками 
информации о здоровье населения послужили данные региональных центров электронного 
здравоохранения (РЕДО), департаментов здравоохранения, статистических служб изучаемых 
западных регионов.Сравнительный анализ демографических характеристик населения территории, 
прилегающей к полигону ТБО в Западно-Казахстанской области выявил преобладание 
определенных изменений в состоянии здоровья населения территории, прилегающей к полигонам 
ТБО "Капустин Яр", "Азгыр". 

Ключевые слова: здоровье, экология, полигон, демографические показатели 

Abstract. This article provides a comparative analysis of the demographic characteristics of the 

population in the area adjacent to the landfill, which reveals the prevalence of certain changes in public 
health. Assessment of changes in the health status of the population under the influence of man-made 
pollution from the landfill in the western region. The article provides a theoretical analysis of statistical 
data on the assessment of the environmental situation in nearby areas in relation to the area polygons.     
Thus, in the areas of West Kazakhstan region adjacent to the former landfills, during the analyzed period, 
indicators were found that differ from the national average or control values, which in turn indicates the 
adverse impact on the environment and human health of radioactive emissions. Sources of information on 
public health were data from the regional e-health centers (REDO), health departments, statistics 
departments of the studied western regions. A comparative analysis of the demographic characteristics of 
the population of the area adjacent to the landfill revealed the prevalence of certain changes in the health 
of the population of the area adjacent to the landfills "Kapustin Yar", "Azgyr". 

